
I. ATALA
BIZKAIKO LURRALDE HISTORIKOKO FORU ADMINISTRAZIOA

Bizkaiko Foru Aldundia

Euskara, Kultura eta Kirol Saila

Euskara, Kultura eta Kiroleko foru diputatuaren 1764/2021 FORU AGINDUA, 
uztailaren 20koa. Honen bidez, 2021eko ekitaldian euskararen erabilera sus-
tatu, zabaldu edo normalizatzeko jarduerak egiten dituzten udalei, udal era-
kunde autonomoei eta mankomunitateei zuzenduriko dirulaguntzen deialdia 
arautzen duen Bizkaiko Foru Aldundiaren 2020ko abenduaren 15eko 116/2020 
(2020ko abenduaren 21eko Bizkaiko Aldizkari Ofizialean, 244. zenbakia) Foru 
Dekretuaren arabera aurkeztutako dirulaguntza-eskabideak ebazten dira.

2020ko abenduaren 21ean, 2021eko ekitaldian euskararen erabilera sustatu, zabal-
du edo normalizatzeko jarduerak egiten dituzten udalei, udal erakunde autonomoei eta 
mankomunitateei zuzenduriko dirulaguntzen deialdia egin zen, Bizkaiko Foru Aldundia-
ren 2020ko abenduaren 15eko 116/2020 Foru Dekretuaren bitartez.

Bizkaiko Foru Aldundiaren 116/2020 Foru Dekretu arautzaileko 8. oinarriak xedatu-
takoaren arabera, Epaimahai Kalifikatzaileak —foru-dekretu horretako 11. oinarriaren 
arabera osatua eta Euskara, Kultura eta Kiroleko foru diputatuaren 2021eko urtarrilaren 
26ko 328/2021 Foru Aginduaren bitartez izendatua— ebaluatu zituen aurkeztutako es-
kabideak, eta Bizkaiko Foru Aldundiaren Euskara, Kultura eta Kiroleko foru diputatuari 
eskabide horien guztien ebazpen-proposamena igorri zion, azter zezan; hala jaso zen 
2021ko uztailaren 16ko aktan eta foru-agindu honen eranskinetan.

I. eranskinean zehaztutako dirulaguntzak 116/2020 Foru Dekretuko 9.1 oinarrian ja-
sotako irizpideak aplikatuta lortu den puntuazioaren arabera ezarri dira. Lortutako pun-
tuazioek dirulaguntza portzentaje ezberdinak aplikatzera eraman dute, 9.5 oinarrian xe-
datutakoarekin bat eginez.

Deialdi honetako dirulaguntzak emateko aurrekontuko muga 800.000,00 euro izango 
da. Diru-kopuru hori 2021. urtean indarrean dagoen aurrekontuko partidaren kontura 
(0406 organikoa, 335.106 programa, 432.99 ekonomikoa, 2008/0033 proiektua) ordain-
duko da, Bizkaiko Foru Aldundiaren 2020ko abenduaren 15eko 116/2020 Foru Dekretu-
ko 19. oinarrian (“Aurrekontuko partida”) ezarritakoaren arabera.

Azaldutakoaren ondorioz, eta Bizkaiko Lurralde Historikoko Foru Erakundeen Hau-
tapen, Antolaketa, Araubide eta Jardunbideari buruzko 1987ko otsailaren 13ko 3/1987 
Foru Arauko 39.i eta 67.1 artikuluek, Bizkaiko Foru Aldundiaren 2020ko abenduaren 
29ko 131/2020 Foru Dekretuaren bitartez onartu zen Euskara, Kultura eta Kirol Sailaren 
Egitura Organikoari buruzko Erregelamenduak eta arloko gainerako xedapenek Eus-
kara, Kultura eta Kirol Saileko titularrari ematen dizkioten eskumenak kontuan harturik, 
honako hau

XEDATZEN DUT:

Lehenengoa: 2021eko ekitaldian euskararen erabilera sustatu, zabaldu edo norma-
lizatzeko jarduerak egiten dituzten udalei, udal erakunde autonomoei eta mankomunita-
teei dirulaguntzak ematea arautzen duen Bizkaiko Foru Aldundiaren abenduaren 15eko 
116/2020 Foru Dekretuaren arabera aurkeztu eta foru-agindu honetako I. eranskinean 
azaltzen diren dirulaguntza-eskabideak onestea.

Bigarrena: 2021eko ekitaldian euskararen erabilera sustatu, zabaldu edo normaliza-
tzeko jarduerak egiten dituzten udalei, udal erakunde autonomoei eta mankomunitateei 
dirulaguntzak ematea arautzen duen Bizkaiko Foru Aldundiaren 2020ko abenduaren 
15eko 116/2020 Foru Dekretuaren arabera aurkeztu eta foru-agindu honetako II. erans-
kinean azaltzen diren dirulaguntza-eskabideak ezestea.

Hirugarrena: 2021eko ekitaldian euskararen erabilera sustatu, zabaldu edo normali-
zatzeko jarduerak egiten dituzten udalei, udal erakunde autonomoei eta mankomunita-

teei dirulaguntzak ematea arautzen duen Bizkaiko Foru Aldundiaren 2020ko abenduaren 
15eko 116/2020 Foru Dekretuaren arabera aurkeztu eta foru-agindu honetako III. erans-
kinean azaltzen diren dirulaguntza-eskabideak atzera egindakotzat jotzea.

Laugarrena: Euskara Zerbitzuari agintzea deialdi honetako ebazpena interesdunei 
behar bezala komunikatu diezaiela, Bizkaiko Foru Aldundiaren 116/2020 Foru Dekretuko 
12.4. oinarrian ezarritakoaren ondorioetarako.

Bosgarrena: Foru-agindu honek administrazio bidea agortzen du, eta beronen aur-
ka aukerako berraztertzeko errekurtsoa jarri ahal izango zaio Bizkaiko Foru Aldundiko 
Euskara, Kultura eta Kiroleko foru diputatu andreari, jakinarazpena egiten den egunaren 
biharamunetik hasi eta hilabeteko (1) epean. Bestela, administrazioarekiko auzi-errekur-
tsoa jarri ahalko da Euskal Autonomia Erkidegoko Justizia Auzitegi Nagusian, aipatu den 
modu berean zenbatzen hasiko den bi (2) hilabeteko epean.

Seigarrena: Foru-agindu hau Bizkaiko Aldizkari Ofizialean argitara dadila agintzea.
Bilbon, 2021eko uztailaren 20an.

Euskara, Kultura eta Kiroleko foru diputatua,
LOREA BILBAO IBARRA

